
QUVIANAQTUQ 
KANADAMI

NUTAQQANUN
UBLUNGANI



K A N A D A M I  N U T A Q Q A T  U B L U A

1.	 Aullaqtiqtinnatit, qakuqtat titiqat, titirautit, titirautit 
kallat, kallat, kivjautit, nipitirutit/nipitirutit kuvijaaqtut 
imaalu ikaarnirmik nappaaniklu. 

2.	 Tunilugit titiraq atuni nutaqanut.

3.	 Taapkunani ukiuqarninginni, apirilugit tamaita 
nutaqqat titiraqulugin immaatutkiaq: “Hivunikhami...” 
imaaluunniit “Ihumagijunga imaa...” imaaluunniit 
“Ilagijatka imailiuqtukhat...” imaaluunniit “Nunallaara 
imailiurniaqtuq...” qujaginnarnikluunniit hunanik 
ihumagittaaqtait hivunihami inmingnun, ilamingnun, 
nunallaamun, ilannarijainnun, Nunavunmun ahinilu. 
Taimaatuttauq, uuktuqtiffaarlugin havakhimajamingnik, 
kihimi titirautihimaittumik hivunikhamik 
ihumagijamingnik, titiraqtillugin hunanik inuk 
hanilirijamingnik takuhimajainnik. 

4.	 Angajukhiinnun inulrammiinni apirilugin titiraqlutik 
hunanik ihariagijainnik pijumajainnikluunniit pipkaijaami 
talvani hivunikhami pijaanganik uqaqulugillu 
naunaijarutainnik qanuqtun piliuqtaarutainnik 
hivunikhamik qanuqtun mihigidjutiqarniaqqat.

5.	 Quviahuutigijavut inulramiit, taima atuquhimaaqulugit 
ihumaliurutikharnik, iliugailugit titiraujaqhimajunik 
hunavalungnikluuniit piumajainik titirangmun.

Kanatami Nutaqat Ublua quviahuutauJuq Kanatami uvani Hikutirvia 20. Ubluq tamaat 
ilitarinikkut qanuq aghuungnaqtuq nutaqqat pilaarutait uvalu tautuktilugit tapkua nunaqjuaq 
akhuuqtut munaridjutikhat tapkua pilaarutit. Uvani ukiumi, quviahuutigujumajavun hivunikhaq 
nutaqqat inulrammiillu pijumajaa. Taimailiuriami, alianaqtumik tunilutillu iliharvit akimagiami 
$500 aittuutmik piannamik; Attautimuktugut mikijumik hulidjutmik. Igluliurahuarniaqtugut! 
Ilaa, taimaffjak, pijugut atauhiqmik titiqanik "aputmik igluliurutikhat.”



UQAUTIGIJAIT:
HUNAMIK IGLU TUNIJAUJUQ?

Hulijut iniqat, ihumagilugu apirilugu ilihaqatigijatit hunanik iglu tunijaujuq. 
Ilangit kiudjutit ilaujut: Qajangnairutikharnik, uqquuqut, Igluiliqijunun 
Munagidjutikharniklu. Amigaitut ukuat pidjutikhangit pidjutikharnik 
piqaqtun ubluq tamaat titiraqhimajut talvani Hilaqyuami Katimaqyuaqtit
Agiqatiriigut Ihumaqhutainik Nutaqap, Ilihaqatigiiktut naunaijaqqat kittut? 

Iliurariami amujaujarnik, piksaliuqlugu piliuqtarnik tujuklugulu Nutaqqanut Inulramirnullu 
Uqaqtikhaanik Havakvinganut, contact@rcynu.ca, kigliq ubluq uvani Pingattiut, Tisaiba 10.  
Ilaujaangat qaritaujakkut titirarviangit ilautitijaangat ilihaijiingit atingit, tamna iliharvium atia unalu 
nunalaani. Tamangnik ilihaqtun tujuqtauvakhimajut pukugianganik avikturvingmi, taima atauhirmik 
iliharvikharnik atauhirmi avikturvingmi akimaniaqtun taima $500 tallakharniaqtun pianarmik 
niuvaivingmun kitumuliqaaq! Akimajut tuhaqtitauniaqtut uvani Ubluiqtirvia 12.

TUJUUTIGIJAUJUT

6.	 Katitiqlugit tamaita titiraqhimajut. Talvagaanit, atuqlutit 
nipitirutimik nipitirutimikluniit, ajikiiknigit makpiraat 
qaaganut piluarumajait qanuriningani igluup.

7.	 Naluqhitkuvit kivjarlugu mikijuq titiraq uvaluuniin 
"aputinguaq ikluliurutighaq" ihuariangani najugaanut. 
Iqhihuiqlutin kipivjarlugu titirangnik taima 
ihuaqtumik inikhavikharnik, taima qanuq iglungit 
napaqtiqtauvakhimajutlu!

8.	 Hilataanit iglup ihumaliulutit ilanainarialgit qaniqutinguat, 
apuntinguamiklu inungnik hunanikluuniit. Ihumaliutiaqlutit!

9.	 Tamainik iniqhijugut! Tadja tamaffi taiguaqlugit 
tuhaqtidjutit uvalu quvialugit havaktatik. Itqaumaqulugin 
ilihaqtun iglukhaq piliuqtaulimaittuq auviuqhimaittumik, 
taimaatulli hivunikhaq pilimaittuq piqangittukkut!


